
Nd. 310. Frumvarp til laga [188. mál]
um breyting á lögum um loðdýrarækt, nr. 68 28. maí 1969.

Flm.: Magnús Kjartansson.

1. gr.
Við 6. gr. laganna bætist ný málsgrein, svo hljóðandi:
Hvert loðdýrabú skal hafa mark og einkenna með því öll dýr, sem geymd eru í

búinu.
2. gr.

Lög þessi öðlast þegar gildi.

Greinargerð.
Í lögum um loðdýrarækt eru mjög ákveðin fyrirmæli um tryggilega gerð loð-

dýrabúa, einkanlega þeirra, sem geyma eiga minka, og töldu hvatamenn loðdýra-
ræktar óhugsandi, að minkar gætu sloppið úr þeim vistarverum. því miður hefur
reynslan nú þegar sannað, að gæzla minkanna er ekki eins örugg og vonir stóðu til.
Aliminkur hefur þegar sloppið og olli miklu tjóni að Dalsmynni á Kjalarnesi, áður
en hann var felldur. Lögum samkvæmt er eigandi minksins ábyrgur fyrir því tjóni,
sem dýrið hefur valdið, og virðist auk þess brotlegur við 10. og 11. gr. laga um loð-
dýrarækt. Lögreglurannsókn er þegar hafin, en torvelt virðist að finna þann, sem
ábyrgðina ber, þar sem minkurinn er ekki merktur. Fyrir því er hér lagt til, að
minkar verði merktir eigendum sínum á hliðstæðan hátt og búfé samkvæmt lands-
leigubálki Jónsbókar frá 1281.Sú ráðstöfun mundi auðvelda eftirgrennslan, ef slíkir
atburðir endurtaka sig, auk þess sem hún yrði loðdýraeigendum aðhald til sem ná-
kvæmastrar gæzlu.


